
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
**
ডেপুটীর জীবন। (ί (ζ
ASAAAAS AAAAA AAAASAAAeeAeSAASAASAASAASAASAASAASAASAASAASAASAASAASAA AAAAeSAAAAAAASAAAAS AAAASS Ae eeeSASASeSeeSc SAAAAA S
হইত। বাল্যে নাকি তার সঙ্গে স্বামী স্ত্রী সাজিয়া খেলাও করিতাম। কিছু বয়স হইলে দিগিন্দ্র বাবুর মাতা আমাদের পরিণয় প্রস্তাব করিয়া আমাকে ও শরৎকে লজ্জিত করিতেন। কিন্তু তখন বুঝি নাই বা ধারণাও করি নাই যে এই বালিকাই আমার প্রথম প্রেমের অধিকারিণী হইবেন। তিনি অতি বুদ্ধিমতী বালিকা ছিলেন । সামান্য বাঙ্গল লেখাপড়াও প্রথমে করেন নাই, কিন্তু বিবাহের পর নিজচেষ্টাতে বাঙ্গলা শিখিয়া পরে চলন সই বেশ লেখাপড়া শিখিয়া ছিলেন। যখন বিবাহ হয়, তখন র্তাহার বয়স ১৩১৪ হইবে। তিনি অতি কৃশাঙ্গিনী ছিলেন। প্রশস্ত, স্বভাবচকিত নেত্র দুইটী তাহার মুখশ্ৰীতে একটী লাবণ্য দিয়াছিল। তিনি সুন্দরী ছিলেন ইহা বলা যায় না । তবে তাহার চেহারাতে তিনি ভাগ্যবতী রমণী
হইবেন ইহা সকলেই অনুমান করিত। পিতৃদেব বোধ হয়
একটী বিশেষ কারণেই এত শীঘ্র আমার বিবাহ সম্পন্ন করিলেন।
তামাকে উচ্চ শিক্ষা দিবার অভিলাষ তাহার প্রথম হইতেই ছিল। অথচ সংসারের অবস্থা ক্রমশঃ খারাপ হইতে ছিল। বিদেশে আমাকে রাখিয়া পড়াইবার ব্যয়ভার তিনি বহন করিতে পারিবেন না মনে করিয়া এই বিবাহ দিলেন এবং আমার শ্বশুর
মহাশয়ের নিকট প্রতিশ্রুতি লইলেন যে আমার কলেজে পড়ার
ব্যয়ভার তিনি বহন করিবেন। বিবাহের পর পুনরায় টাঙ্গাইল
গিয়া পূর্বের মতই ছাত্রজীবন চালাইতে লাগিলাম। নূতন জীবনে কিছু বিশেষ পরিবর্তন ঘটিল এমন বোধ হইত না ।

		 এই পাতা শেষ সম্পাদিত হয়েছে ১৬:৪৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

